GADAI AN TSLIABH RUADH

Seanfhear a bhi fadd ann agus ni raibh aige ach aon mhac amhain. Bhiodh an seanfhear i
gcomhnuidhe ag obair le feilméara. Aon la amhain labhair an feilméara leis an seanfhear.
“Bhoil deir siad gur iongantach an gadai é do mhac-sa” adeir an feilméara. “Bhoil
d'fhéadfadh sé” adeir an seanfhear. “"Bhoil abair leis” adeir an feilméara, “mara ngoidfidh sé
an bulan ata a’ treabhadh na pairce agamsa agus triur buachaill a’ tabhairt aire dhoé go bhfuil
an cloigeann le cailleadh aige amaireach.”

Nuair a thainig an seanfhear abhaile trathnona, nuair a bhi an suipéar bruithte, niraibh sé a’
dhul ag ithe aon bhlas; agus é ag breathnughadh an-bhrdnach. “Shilfea go bhfuil rud eicint
ort” adeir an mac. “O muise ta mo dhéthain orm a mhic” adeir an t-athair. “An misde dhom
fiafruigh” adeir an mac, “céard é féin.” “Dubhairt a’ feilméara mara mbeadh an bulan ata a’
treabhadh na pairce goidte a’d-sa amaireach go mbeadh an cloigeann le cailleadh agat. “Go
bhfuaire Dia ort a athair” adeir sé “ni strobh ar bith ormsa é sin a dhéanamh.” Bhi fhios aige
cé raibh leabaidh dhearg girrfhiadh agus d'imthigh leis agus fuair sé greim ar an ngirrfhiadh.
Bhris sé ceann da chuid cosa deire. Bhi sé ag éileadh ag an bpairc a raibh an bulan ann leis an
ngirrfhiadh gur sgaoil sé an girrfhiadh isteach sa bpairc. Nuair a chonnaic antriur a a bhi a’
tabhairt aire don bhulan an girrfhiadh agus a chois briste as go brathach leothab i ndiadh an
ghirrfhiadh. Nuair a d'imthigheadar as an bpairc, isteach leis sa bpairc agus tugann sé an
sgian do raibh de bheilteannai da cheangal agus arduigheann sé leis an bulan abhaile. Bhuail
sé den tuaidh é agus d'fheann sé dhd fein agus da athair é. Nuair a thainig an seanfhear ar
maidin ‘un a chuid oibre thainig an duine vasal chomh fada leis. *Ar ghoid do mhac an bulan
aréir?” adeir an feilméara. "By dad ghoid” adeir an seanfhear. “Is maith a’ fear é” adeir an
feilméara. "Bhoil abair leis mara mbeidh an capall ata istigh ar stabla agam-sa agus triur fear
a’ tabhairt aire di goidte aige amaireach go mbeidh an cloigeann le cailleadh aige.”

Da bhrdnaigh da raibh an seanfhear an chéad I3 bhi sé tri huaire ni ba bhronaigh an dara 13;
bhisé a’ ceapadh nach raibh faghail ar bith aige an capall a ghoid amach 6n triur acab. Nuair
a thainig an seanfhear abhaile san oidhche agus d’innis sé don mhac &, “ni strébh ar bith
orm-sa &, adeir sé. D'imthigh sé leis agus cheannuigh sé tri bhuidéal fuisge. Chuir sé snaoisin
ar cheann acab. Bhi an oidhche an-dona, bhisé a’ cur agus a rédhadh agus thainig sé ag an
dorus a raibh an capall agus an triUr fear ann agus é gléasta suas ina fhear siubhail, puca
taobh thiar agus taobh bhfoghas air, agus d'iarr sé |distin as ucht Dé. “Ni fhéadfaidh muid
aon loistin a thabhairt dhuit, ta muid a'faire Ghadaigh an tSliabh Ruadh agus ni fhéadfadh
muid aon duine a leigeann isteach.” “As ucht Dé leigi isteach mé né beidh mé caillte chois
an dorais ar maidin agaibh agus féadfaidh sibh mé a chaitheamh faoi’n bhféar ata faoi
chloigeann a’ chapaill agus ni bheidh fhios ann né as mé,” adeir sé. Leigeadar isteach é. Faoi
cheann sgathamh den oidhche chur sé reacht mér millteach casacht agus dhirigh sé aniar
agus dhirigh sé aniar agus tharraing sé chuige ceann de na buidéil agus d'6l sé sgluig as
ceann acab. Faoi cheann leathuaire rinne sé an rud céadhna. Chonnaic na fir a bhi a'tabhairt



aire don chapall an buidéal aige. "Muise is olc ata tu faoi do bhuidéal,” adeir fear acab.
“Muise sin braoinin a bhions ag imtheacht féachaint a mbogfadh sé an chasacht orm” adeir
sé. “Ach ma ta aon toir agaibh-se air féadfaidh sibh braon a bheith agaibh dhe” adeir sé.

Sineadh ceann de na buidéil ag fear acab. Nuair a bhi deoch 6lta ag chaon duine den triur
acab as a’ mbuidéal bhiodar dha shineadh aige arist agus dubhairt sé leothab é 61. Nuair a
bhi piosa den oidhche caithte chuir sé tuilleadh casacht as agus tharraing sé aige buidéal
eile. Nuair d'6l sé deochain bheag shin sé acab arist an buidéal sin. Nuair a bhi sé sin olta
acab bhi siad sigach go maith. Dhirigh sé aniar faoi cheann sgathamh eile agus rinne sé
casacht eile agus tharraing sé chuige an buidéal a raibh an snaoisin air agus leag sé a
theanga air. “B'fhéidir go n-6lfadh sibh braon as a’ mbuidéal seo” adeir s¢, a’ sineadh an
triomhadh buidéal acab. Nuair a bhi an triomhadh buidéal élta acab bhibeirt acab
tuitighthe an fear eile a dhul anonn agus anall agus a rdadh dha mbeadh Gadaigh an tSliabh
Ruadh aige féin anois go mba dheas an chaoi a chuirfeadh se air. Chaith sé de na pucai agus
d’eirigh sé agus bhuail sé an fear de dhorna agus leag sé é agus sgaoileann sé an capall agus
buaileann sé ar marcuigheacht uirthe go dtainig sé abhaile go teach a athar. Nuair a chuaidh
an seanfhear chomh fada leis an bhfeilméara ar maidin “ar ghoid do mhac an capall aréir?”
"By dad ghoid” adeir an seanfhear. “Is maith an fear é” adeir an feilméara. “Bhoil abair leis
anois,” adeir an feilméara, mara ngoidfidh sé an bhrailin ata fum-sa agus faoi mo bhean
anocht agus an fainne ata ar a méir go bhfuil an ceann le cailleadh aige.” Nuair thainig an
seanfhear abhaile shuidh sé sios ar a’ mbinse agus thosuigh sé a’ caoineadh. D'fiafruigh an
mac de céard a bhi air. “Ta mo dhdthain anocht orm ar chuma ar bith” adeir sé, pébri céard
a bhiariamh orm.” “*Céard sin?” adeir an mac, adeir sé. "Dubhairt an feilméara leat” adeir an
t-athair, “mara ngoidta an bhrailin ata faoi na agus faoi thaobh a mhna anocht go raibh an
ceann le cailleadh a'd.” O ni strébh a’bith orm-sa é sin a dhéanambh a athair” adeir sé. Bhi
marbhan sa roilig agus thoig sé é. Chuaigh sé taobh amuigh den fhuinneog a raibh an
feilméara ina chodladh ann. Bhi an guna l6dailte ag an bhfeilméara taobh istigh agus é
leagtha le taobh na leabtha aige. Rug Gadai an tSliabh Ruadh ag dha chois ar an marbhan
agus chuaidh faoi'n bhfuinneog agus bhi sé dha isleadh agus dha ardughadh. Chonaic an
feilméara é agus bhuail sé a uillinn ar an mbean agus dubhairt sé Iéithi go raibh Gadai an
tSliabh Ruadh ag an fhuinneog. “*Nach fearr dom é a chaitheadh” adeir sé. “O caith an
bitheamhnach” adeir si. Nuair a d'airigh Gadai an tSliabh Ruadh an t-urchar sgaoil sé vaidh
an marbhan. “Nil fhios a’m beirthe na beo anois céard a dhéanfas mé” adeir sé. “O caithfidh
tu é chur” adeir an bhean, “agus tarraing sios in iochtar an ghairdin é, agus déan poll agus
caith sios ann é.”

Bhi Gadai an tSliabh Ruadh taobh amuigh a’ faireadh go bhfagadh sé seo da chur. Nuaira
bhi an feilméara sgaithin beag amuigh thainig Gadai an tSliabh Rua isteach. Nuair a thainig
sé isteach "6"” adeir sé, si an oidhche is fuaire i dha raibh mé amuigh ariamh agus faraior nar
éist mé leis.” Bhi sé ag bualadh a chuid fiacla in aghaidh a chéile agud dheamhan a raibh
fhios ag an mbean nach é a fear a bhi ann. “Ol blogam as a’ mbuidéal” adeir an bhean “agus
gabh isteach sa leabaidh go dtéifidh tu agus nach bhfuil an oidhche fada a’d” adeir si. D'l sé
deoch as a’ mbuidéal agus chuaidh sé isteach sa leabaidh. Bhisé a’ [éimneach le fuacht agus
ni fuacht a bhi air ach ach a’ ciceail na brailin gur chuir sé sios le fana na leabtha i. D'eirigh sé



as a’ leaba ansoin. “Bhoil ni mhairfidh mé leis an vaigneas” adeir sé, “agus feicear dhom da
mbeadh an fainne ata ar do mhéir a'm go mbainfeadh sé an t-vaigneas diom, bheinn a’
cuimhniughadh i gcomhnuidhe ort.” Féadfaidh sé sin a bheith a'd agus failte” adeir si.

Thug sé leis a’ bhrailin faoi'n easgail agus an fainne agus bhailigh leis. Faoi cheann
sgathamh maith thainig an feilméara isteach. "Arimthigh aon bhlas den fhuacht as an
oidhche” adeir si, "6 bhi tu istigh cheana?” “"Arnu ni raibh mise istigh” adeir sé “6 chuaidh mé
amach.” “Go deimhin bhi'r” adeir an bhean, “arnu nil sé leathuair 6 chuaidh tU amach as
seo.” Thosuigh sé a’ téraidheacht agus fuair sé an bhraithlin imighthe. “Bhfuil an fainne
a'd?” adeir sé leis an mbean. "Nach dtug mé dhuit cheana é” adeir si. “O t4 sin déanta” adeir
se.

Nuair a thainig an seanfhear go dti an feilméara Ia'r na bhaireach “ghoid do mhac an
bhrailin” adeir sé, “agus an fainne.” "By dad ghoid” adeir an seanfhear. “Abair leis anois”
adeir sé an tir a fhagail no ma fhaghaim-se aon amharc arist go brathach air beidh an ceann
le cailleadh aige.” Nuair a thainig an seanfhear abhaile trathndna d'innis sé don mhac go
gcaithfeadh sé an tir a fhagail. Dheamhan blas suim a bhi ag an mac ann. Bhian mac &'
siubhal agus a’ siarimeacht ansoin gur casadh isteach é | dteach déanta naigini. D'iarr sé
obair ann agus dha fhear déag a bhi ag obair ann. D'fhiarruigh an maighistir de cén phaigh
bheadh sé iarra agus dubhairt sé go mbeadh sé ag iarraidh an oiread leis an da réug, agus ni
fhaca sé aon cheann de na naigini dha ndéanamh cheana ariamh. "Bhoil ni fhéadfaidh mé
paigh na da réug a thabhairt dhuit” adeir an maighistir. *“Mara bhfuil mé i ndon an oiread leis
an da réug a dhéanamh” adeir sé, “niiarrfaidh mé é.”

Chuaidh sé a’ déanamh na naigini agus dhéanfadh sé an oiread le dha réug eile acab. Ni
moran achair go raibh an oiread naigini déanta acab agus nach raibh siad a faghail
ceannacht ar bith orthab agus b’éigin d6 imtheacht. Bhi sé a’siubhal leis arist agus sé an ait
ar casadh é ag caibiléara, agus bhi dha réug ag obair aige sin. D’iarr sé obair. “Cén sort obair
ata tu i ndon a dhéanamh?” adeir an caibiléara. “An obair ata siad sin a dhéanamh agus ni
fhaca sé aon bhrog dha déanamh cheana ariamh. “Cén phaigh atd uait?” “An oiread leis na
da réug eile” adeir sé. “Ni fhéadfaidh mé paigh dha réug a thabhairt dhuit” adeir sé. *“Mara
bhfuil mé i ndon an oiread leis an da réug a dhéanamh” adeir sé seo, "Niiarrfaidh mé é.”

Chuaidh sé ag obair. Dhéanfadh sé an oiread le dha réug eile, agus chuir sé vaidh an da réug
eile agus choinnigh sé Gadai an tSliabh Ruadh. Nuair a bhi sé seactmhain ann nior
thaithnigh an bheatha leis a bhi sé a fhaghail ann. D’fiarruigh sé den chaibiléara cén chiall
anch raibh aon fheoil aige. “"Nil aon bheithidheach na aon chaora i ngar dhomsa nach bhfuil
istigh i dtighthe le faitchios romham ach aon phairc amhain ata anseo ata lan le beithidhigh
’s le caoire agus ta an oiread seo fear a’ tabhairt aire dhdibh sin shiubhal oidhche s lae.” Sé
an t-ainm ata orm-sa” adeir sé “An Gadai Dubh O Dubhain.” *“Maith mar tharla” adeir an
fear eile, “Gadai an tSliabh Ruadh. Meas tU a mbeadh faghail a’ bith” adeir adeir Gadai an
tSliabh Rua, “aon cheann de na caoire ata sa bpairc a thabhairt linn?” “Ta fhios a'm nach
bhfuil aon ghadai déanta” adeir an Gadai Dubh, “i ndon aon cheann acab a ghoid.” “Bhoil
caithfidh tU thigheacht liom-sa anocht” adeir Gadai an tSliabh Ruadh. Nuair a thainig an
oidhche bhiodar ag éaladh go dtainigeadar go claidhe na pairce agus bhiodar a'tolladh go



ndearnadar poll faoi iochtar a’chlaidhe go raibh duine acab i ndon a dhul isteach. Chuaidh an
gadai dubh isteach agus fuair sé greim ar an uasgainin ba dhona a bhi sa bpairc. Chuir Gadai
an tSliabh Ruadh ialach aie a dhul taobh eile den phairc rus go rithfeadh an dream a bhi a’
tabhairt aire do na caoire ina ndiadh. Nuair a bhi an t-uasgainin tao’ ‘muich thosuigh sé a’
méileadhach i ndiadh na gcaorach, agus d'fuagair an dream a bhi ag tabhairt aire do na
caoire go hiseal s go hard go raibh na caoire goidte ag Gadai Dubh O DUbhain. As go
brathach leothab i ndiadh an Ghadai Dubh, agus nuair a fuair Gadai an tSliabh Ruadh
imthighthe iad isteach leis féin sa bpairc gur chuir sé amach sgor de na caoire ba raimhire a
bhiann.

Tiomaineann sé leis iad go dtug sé leis abhaile iad ag teach an Ghadai Dhuibh. Nuair a
thainig an Gadai Dubh bhi na sgdr caoire feannta agus iad crochta suas ag an nGadai Ruadh.
“*Mo mhallacht dhuit” adeir an Gadai Dubh, “hoébair go mba leat a crochfai mé ach cé mar
rinne tU?” adeir sé. “Siubhail vait amach sa stabla” adeir Gadai a tSliabh Ruadh go bhfeicfidh
tu a bhfuil ann.” “Is tU an fear is fearr a chonnaic mé ariamh” adeir an Gadai Dubh. “Shil
mise” adeir sé go raibh mé féin i mo ghadai maith ach nil goir na gaobhar a’'m ort-sa.”
Bhiodar ag ithe feola annsoin go raibh go raibh an méid sin ithte acab agus ni raibh aon
fhaghail acab ar aon bhlas eile a fhaghail; ni raibh bé na caora thart thimcheall orthab nach
raibh fir a’ tabhairt aire dhdibh shiubhal lae agus oidhche. Bhiodar seachtmhain ansoin gan
aon bhlas feola a ithe, agus chonnaiceadar fear a dhul an bothar agus caora at téadan aige,
ag dul 'na n-aonaigh. "Is iomdha fear” adeir Gadai an tSliabh Ruadh, “a ghoidfeadh an
chaora én bhfear sin.” “Nil aon ghadai déanta” adeir Gadai an tSliabh Dubh, “i ndon an
chaora sin a ghoid ata ar téadan ag an bhfear a dhul 'na n-aonaigh.” " Go bhfoiridh Dia ort”
adeir Gadai an tSliabh Ruadh, adeir sé, “is beag an mhoill orm-sa i a ghoid.”

Thug sé leis péire broga nua agus ghearr sé aithghiorra roimh fhear na caorach agus chuir sé
salachar ar bhrog acab agus chaith sé ar an mboéthar i, agus chuaidh sé tuairim leith mhile
eile den bhdthar agus chaith sé ann an bhrdg eile. | gciuis coille a chaith sé an dara brdg.
Nuair a thainig fear na caorach suas leis an mbrdg, “is breagh an bhrégthu” adeir sé, a’
bainnt faic aiste leis an maide, “marach go bhfuil tU salach ach dha mbeadh do leath-cheann
eile ann b’fhiu thu a ghlanadh.” Bhi'sé a’ siubhal leis gur casadh an bhroig eile dhé. “Ta agam
anois” adeir s¢, “ceanglochaidh mé an chaora annseo agus gabhfaidh mé ‘g iarraidh an
cheann eile.” Cheangail sé an chaora den chrann agus chuaidh sé ‘g iarraidh na brog eile. Bhi
Gadai an tSliabh Ruadh | gcivis na coille a’ faire ar an gcaora agus nuair a fuair sé an fear
imighthe arduigheann sé leis an chaora agus tugann sé ag an nGadai Dubh i.

Faoi cheann coighcise chonnaiceadar an fear céadhna a’ dhul an béthar agus muc ar téadan
aige. Bhi an chaora ithte faoin am seo acab, agus dubhairt Gadai an tSliabh Ruadh gur
mhaith an ceart an mhuc a ghoid vaidh. *Nach bhfuil fhios a’d nach bhfuil aon ghadai faoin
domhan i ndon an mhuc sin a ghoid 6n fhear sin a a bhfuil si ar téadan aige.” “Is gearr an
mhoill orm-sa i ghoid” adeir Gadai an tSliabh Ruadh. D’imthigh sé leis agus nior
chomhnaigh sé go dtainig sé go dti an ait a raibh an chaora ceangailte ag an bhfear an
chéad |a agus nuair a d'airigh sé a’ dhul thairis é rinne sé méil istigh ins an gcoill. “Is fior sin”
adeir an fear, " an rud nach ngoidtear faightear. Sin i mo chaora ata a’ méilidhe sa gcoill
agus beidh an chaora agus an mhuc a'm indiu ar an aonach.”



Nuair a chuaigh fear na caorach isteach sa gcoill d'imthigh Gadai an tSliabh Ruadh, bhisé a’
téanamh vaidh i gcomhnaidhe go dtainig sé amach sa gceann eile den choill né gur arduigh
sé uaidh an mhuc go dtug sé abhaile go dti an Gadai Dubh i. Nuair a bhi an mhuc ithte acab
thaineagadar gann i leathar agus ni raibh aon leathar le faghail acab nios goire do bhaile na
B’lea Cliath. Ni raibh aon deis acab annsin le dhul go B’led Cliath na thimcheall orthab ach
capall a bhiagsagart agus bhiodh si sin istigh ins an gcistineach chuile oidhche le faitchios
roimh an nGadai Dubh. “Is maith an ceart dhuinn” adeir Gadai an tSliabh Ruadh “i sin féin a
ghoidh go dteigh muid ag iarraidh leathair.” “Fébri céard a rinne tU ariamh” adeir an Gadai
Dubh, “nach bhfuil fhios agat nach bhfuil faghail ar bith agat i sin a ghoid agus i istigh ar an
gcistineach chuile oidhche.” “Ni strébh ar bith i sin a ghoid vaidh” adeir Gadai an tSliabh
Ruadh. Nuair a thainig an oidhche fuair Gadai an tSliabh Ruadh seithe b6 agus dubhairt sé
leis an nGadai Dubh a dhul isteach agus chuaidh, agus chas sé ropa air agus d'arduigh sé leis
ara dhruim é. Thainig sé go dti teach a’ tsagairt agus d'iarr sé |distin as ucht Dé agus na
Maighdeana air. Dubhairt an sagart nach bhféadfadh sé l6istin a thabhairt d6 go raibh a
chapall istigh sa gcistineach chuile oidhche le faitchios go ngoidfeadh an Gadai Dubh i agus
nach bhféadfadh sé aon duine fhagail istigh. “"Ach ar a’ mbealach a bhfuil sé iarrtha agat ina
dhidh sin féin in ainm Dé agus na Maighdeana caithfidh mé thu fhagail istigh.”

Rug sé ar a’ seithe agus chaith sé suas ar a’ lota é. Faoin cheann sgathamh den oidhche bhi
dreabhthar an tsagairt a’ rostadh gé, agus thainig bolgdg uirthe. “Nach aisteach an rud”
adeir Gadai an tSliabh Ruadh ata an bholgdg sin ar an ngé a radh, go bhfuil Gadai Dubh O
Dubhain ar a’ lota.” Nuair a chuala an Gadai Dubh an chainnt anuas leis de Iéim agus as go
brathach leis an sagart agus le na dhreabhthar a’ rith ina dhiadh. Nuair a fuair Gadai an
tSliabh Ruadh imighthe iad sgaoileann sé an capall agus buaileann sé a’ mairciaghacht
uirthe, no go dtainig sé suas leis an nGadai Dubh. Bhiodar a’ déanamh ar Bh’led Cliath agus
agus bhi beirt shagairt a’ danamh orthab agus d'aithnigh na sagairt capall an tsagairt a
dtugadar an capall vaidh. “Agus is maith an ceart dhuinn i bhainnt dhiobh” adeir sagart acab
leis an sagart eile. “Na bac leothab” adeir an sagart eile, “crochfaidh fear acab an fear eile i
mB’lea Cliath, agus tachtfaidh sibhnin luachair an fear eile thall i Londain Shasana.” Nuair a
thainigeadar go B’led Cliath casadh deis dhoibh leithi iad féin a mheadhchan agus bhideis
air mar a mbeadh beirt ann ni fhéadfa tu féin a mheadhchan. Chaithfeadh duine acab an
duine eile a leigeann amach. “Gabhfaidh mise isteach i dtosach go mo mheadhchan féin”
adeir Gadai an tSliabh Ruadh. Nuair a bhi Gadai an tSliabh Ruadh meaidhte d'fuagair sé ar
an nGadai Dubh é a leigeann amach agus leig, agus chuaidh an Gadai dubh isteach annsoin
da mheadhchan, agus sé an chaoi ar fhaisg Gadai an tSliabh Ruadh air n6 gur thacht sé é.
D’imthigh le Gadai an tSliabh Ruadh annsoin go ndeachaidh sé go Londain. Bhi sé ar ldistin i
dteach i Londain agus bhi muc ag maor a’ bhaile mér agus nil aon teach ins an mbaile moér
nach geuirfeadh si a smut isteach annn agus nach gcuirfeadh si grus aiste. “O nach breagh
an mhuic i sin” adeir Gadai an tSliabh Ruadh le fear a'tighe, “nach truagh nach bhfuil si sa
toban a’m.” “O céard ata tU radh” adeir fear a'tighe, “sin i mhuc mhaor an bhaile mhoir,
agus da ndéanfa aon bhlas virthe sin sé chaoi a mbeifea crochta sul dha bhfeicfea dhala.”

La'r na bhaireach thainig an mhuc arist agus agus dubhairt sé nach raibh aon fheall facin
domhan nach mbeadh si sa toban. San oidhche labhair bean a’ tighe leis an bhfear. “Ba



cheart dhuit cead a cinn a thabhairt d6” adeir si agus déanfhadh sé a rogha rud léithe.”
“Déanfaidh sin” adeir a fear. An triomhadh |4 nuair a thainig an mhuic caitheann sé cupla
fata ar an urlar agus isteach leis an muic agus saitheann sé i agus cuireann sé sa toban dho
féini.

Nuair a’ d'airigh an maor an mhuic imthighthe chuaigh sé go dti an seanfhear glic agus
dubhairt leis go mbainfeadh sé a cheann agus a choiméad beatha dhe mara n-innsigheadh
sé dhé cén taobh a ndeachaidh an mhuic. “Eireannach a rinne é” adeir an seanfhear glic,
“agus déanfaidh sé tuille ort. Ach cuir saighdiur ‘sa chuile theach ins an mbaile mér agus
mara bhfagha siad sin amach ca bhfuil sé da ithe nil fhios a'm-sa. Céard a dhéanfas tu?”
adeir sé. Chuir sé saighdiur sa chuile theach sa mbaile mdr agus bhi dlighe sa mbaile cébri
rud a a chrochfadh an chéad teach a d’eireochadh sa mbaile mér ar ghiall an doruis go
gcaithfeadh chuile theach sa mbaile mor é sin a bheith crochta aige. Mharbhuigh Gadai an
tSliabh Ruadh an saighdiur a bhi aige féin agus bhi sé crochta amuigh ar ghiall an doruis ar
maidin aige agus b’éigin do chuile fhear an saighdiur a bhi aige a mharbhughadh agus é a
chrochadh amuich. Chuaidh an maor ag a seanfhear glic arist. “Eireannach a rinne é” adeir
an seanfhear glic, “agus déanfaidh sé tuille ort. Ach nil aon bhlas a’'m-sa le déanamh dhuit
ach cuir sgéala amach go bhfuil seomra airgid in a leithide seo de ait a'd agus cuir bairrille
teara faoi'n bhfuinneog agus cébri cé mharbhuigh an mhuic tiocfaidh sé a’ goid an airgid
agus tuitfidh sé sa mbairrille agus beidh comhartha air.”

Nior le Gadai an tSliabh Ruadh a b*failigh é nuair a chuala sé cainnt ar an airgead. Chuaidh
sé a’ goid cuid de, agus nuair a shil sé dhul isteach sios leis ins an mbairrille teara agus nuair
a thainig sé amach dheamhan duine dar casadh air nar chuimil sé é féin de marbhian
oidhche ann agus rinne sé chuile dhuine mar é féin, agus ni raibh fhios cé chuaidh goid an an
airgid. Bhiodar chomh dona is a bhiodar ariamh.

Chuaidh an maor go dti an seanfhear glic arist “Eireannach a rinne é” adeir an seanfhear glic
agus déanfaidh sé tuille ort. Nil fhios a'm-sa céard a dhéanfas tU ach cuir fuagra amach go
mbeidh t-inghean ina leithide seo d’ait anocht agus siurailte cébri cén fear a mharbhuigh an
mhuic tiocfaidh sé go dti t-inghean biodh péint aice agus cuimligheadh si an phéint de agus
beidh sé i ngreim.” Chuir sé fear amach trid an mbaile mér a’ fuagairt go mbeadh inghean
ina leithide seo de ait agus niorbh le Gadai an tSliabh Rua b'fhailigh é, bhi sé ar an gcéad
fhear. Chuir si péint air agus nuair a chuaidh sé amach nil aon duine dar casadh dho nar
thosuigh sé ag cur péint air, agus ni raibh aon mhaith dhéibh ann, ni raibh fhios cé toigfi.

Faoi cheann tri raithe bhi mac g ag inghean maor an bhaile mhadir. Chuaidh an maor go dti
an seanfhear glic agus dubhairt sé go mbainfeadh sé a cheann agus a choiméad beatha dhé
mar a n-innsigheadh dhd cé hé athair an phaisde. “Cuir buille-cruinnighthe ar a bhfuil sa
mbaile mor anocht” adeir an seanfhear, “agus cébri cé hé athair an phaisde tiocfaidh an
paisde chomh fada leis.” Cuireadh, agus thainig Gadai an tSliabh Ruadh ann é féin agus thug
sé éinin beag ina laimh leis. Nior chomhnuigh an paisde go dtainig sé chomh fada leis.
Rugas air agus dubhras leis go bé mharbhuigh an mhuic agus a ghoid an t-airgead, agus go
bé athair an phaisde é. “Cuirfidh mé geall” adeir Gadai an tSliabh Ruadh, “fébri fear a
bhéarfas ar an éinin seo go dtiocfaidh an paisde chomh fada leis chomh maith liom-sa.”



Tugadh do dhuine eile an t-éan agus thainig an paisde chomh fada leis. Tugadh do dhuine
agus do dhuine eile é agus thainig an paisde go dtiiad agus dheamhan blas a b’fhéidir a
dhéanamh ar an Ghadai an tSliabh Rua.

Thug maor an bhaile mhaoir a chursa suas agus dubhairt sé cébri cé leis an paisde go
gcaithfeadh sé a inghean a phosadh, nach raibh sé a’ dul a’déanamh aon bhlas air. Dubhairt
Gadai an tSliabh Ruadh go bé féin athair an phaisde agus phds sé féin agus inghean maor an
bhaile mhoir. Bhiodar Ia ansoin amch a’ spaisdeoireacht. “Chuala mé ariamh” adeir sé, “go
dtachtfadh sibhnin luachair duine agus nil fhios agam ar fior é. Chuaidh sé agus bhain sé an
sibhnin luachair agus chuir sé faoi na mhuineal é agus thacht sé é.

